
ՆԵՐԱԾՈՒԹՅՈՒՆ 

 

 

Նպատակ 

 Աջակցել  ուսումնառության ընթացքում թույլ տված թերությունների 

ընկալմանը և դրանց շտկմանը։ 

 Բարձրացնել ուսուցման  և ուսումնառության կազմակերպման որակը՝ ելնելով 

աշակերտների կրթական  կարիքների բացահայտումից։ 

Խնդիր 

 Սկզբնաղբյուրներից ուսումնասիրել հետադարձ կապի ապահովման 

եղանակները,տեսակները,ձևավորող գնահատման մեջ դրա կարևորությունը։ 

 Կենսաբանության ուսուցման կազմակերպման ընթացքում/սեփական 

փորձառություն/ ապահովել հետադարձ կապի տարբեր տեսակներ։ 

 Կատարել եզրակացություններ։ 

ՀԵՏԱԴԱՐՁ ԿԱՊ 

Հետադարձ կապը որպես կիբեռնետիկայի ֆենոմեն առաջին անգամ քննարկվել է 

ամերիկացի կիբեռնետիկայի գիտնական Նորբերտ Վիների կողմից։ Նա կարծում էր, 

որ հետադարձ կապի կազմակերպման շնորհիվ հնարավոր է դառնում ուսուցման և 

ուսումնառության  գործընթաց իրականացնել։ Նա իր աշխատություններից մելում 

գրում է. «Որտեղ էլ, որ դիտարկենք վերահսկողության գործընթացները՝ կենդանի 

օրգանիզմում կամ այլ համակարգում, մեքենաներում կամ հասարակության մեջ, ոչ 

մի տեղ դրանք չեն կարող իրականացվել առանց հետադարձ կապի: 

Մասնավորապես, ուսուցումը կարող է դիտվել որպես ուսանողների անձի 

զարգացման կարգավորում՝ նրանց գործունեության և վարքագծի նպատակային 

կառավարման միջոցով»: [1] 

«Հետադարձ կապ»ը որպես դասապրոցեսի հայեցակարգ (FB)՝  մանկավարժության 

մեջ կարևորագույն տեղ է զբաղեցնում  անցյալ դարի 60-ական թվականներից: 

Հետադարձ կապը ուսանողին ցույց է տալիս պրոքսիմալ զարգացման գոտին՝ այն 

տարածքը, որտեղ, Լև Վիգոտսկու տեսության համաձայն, նա կարող է ուսուցչի հետ 

միասին սովորել այն, ինչ ինքը դեռ չգիտի, թե ինչպես անել:  

 Իր «Տեսանելի  ուսուցում» գրքում Ջոն Հեթին (2012) անում է հետևյալ 

մեկնաբանությունները, որոնք օգնում են բացահայտել արդյունավետ հետադարձ 

կապը. «Որպեսզի հետադարձ կապն արդյունավետ լինի, այն պետք է լինի հստակ, 

կենտրոնացված, բովանդակալից և համապատասխանի սովորողների նախկին 

գիտելիքներին և ապահովի տրամաբանական կապեր: Երբ հետադարձ կապը 

զուգակցվում է ուսուցման հետ, այն դառնում է  շատ հզոր գործիք  ուսման որակը  

բարելավելու համար:Արդյունավետ հետադարձ կապն ավելին է, քան ուսուցիչից 

սովորողին տեղեկատվության պարզ փոխանցումը»  

 Ջոն Հեթին և Հելեն Թիմփերլին (2007) , առաջարկում են ապացույցների վրա 

հիմնված երկու մոդել, որոնք ընդգծում են այն փաստը, որ բոլոր աշակերտները 

նպատակի կարիք ունեն, և ուսուցիչների հետադարձ կապը պետք է 

համապատասխանի նրանց առաջընթացին դեպի այդ նպատակ։Գիբսը և Սիմփսոնը 

(2004 թ.) պնդում են, որ ուսանողներին տրվող հետադարձ կապը ամենաուժեղ 

ազդեցությունն է ուսանողների նվաճումների վրա:  

Գիտակցաբար կամ անգիտակցաբար ուսուցիչները դասարանում միշտ 

արձագանքում են սովորողներին:  

Շատ դեպքերում այն տրվում է դեմքի արտահայտությունների, ժեստերի կամ 

մեկնաբանությունների տեսքով: Հետադարձ կապը կարող է տրվել ոչ պաշտոնական 

կամ պաշտոնական: Ոչ պաշտոնական հետադարձ կապը ակնթարթային է և 

հաճախ ավելի արդյունավետ: Ուսուցիչները կարող են շրջել դասարանով և անցնել 

ուսանողների սեղանների մոտ՝ մեկնաբանելով իրենց աշխատանքը: Նրանք կարող 

են գովել իրենց ուսանողներին լավ աշխատանքի համար: Ոչ պաշտոնական 

հետադարձ կապի ընթացքում ուսուցիչները կարող են պատասխանել ուսանողների 

հարցերին  կամ պարզապես առաջադրանքով գնահատել նրանց առաջընթացը: Երբ 

ուսանողներին տեղում արձագանք են տալիս, նրանք հնարավորություն են ստանում 

սովորել իրենց սխալներից և կատարել անհրաժեշտ փոփոխություններ՝ իրենց 

կատարողականը բարելավելու համար: [2] 

Մանկավարժության մեջ արդյունավետ հետադարձ կապը նախատեսված է 

սովորողի ըմբռնման և հմտությունների զարգացման մակարդակը որոշելու համար՝ 

պլանավորելու հաջորդ քայլերը ուսումնական  նպատակներին հասնելու համար: 

Հետադարձ կապը նոր տեղեկատվություն է տալիս, որը հատուկ կապված է 

ուսուցման առաջադրանքի կամ գործընթացի հետ, որը լրացնում է ընկալածի  և 

նպատակի միջև բացը: Հետևաբար, հետադարձ կապը արդյունավետ ուսուցման 

կարևոր մասն է: Այն օգնում է ուսանողներին ավելի լավ հասկանալ թեման և նրանց 

հստակ ուղեցույց է տալիս, թե ինչպես շարունակել իրենց ուսումը: Հետադարձ կապը 

կոնկրետ գործողությունների, իրավիճակների, վիճելի հարցերի վերաբերյալ 

զեկուցման և մեկնաբանությունների ստացման գործընթաց է, որոնք տանում են 

դեպի նպատակ: 

 

 

[1]https://infourok.ru   

[2]https://www.greelane.com

 Հետադարձ կապը գործիք է, որը պատկերացում է տալիս ուսուցչին, թե ինչպես է 

ընթանում ուսումնական գործընթացը, տեղեկացնում է սովորողների 

ձեռքբերումների և խնդիրների մասին՝ թույլ տալով որոշել նպատակին հասնելու 

մակարդակը և կրթական խնդիրների լուծումը: Հետադարձ կապը պետք է տեղի 

ունենա փոխադարձ հարգանքի և բարի կամքի մթնոլորտում, ժամանակ տրամադրի 

ուսանողներին սխալներն ուղղելու կամ մտածողության և գործունեության 

ուղղությունը փոխելու համար: Այն ձևավորող գնահատման գործիքներից մեկն 

է։Այսպիսով՝ հետադարձ կապի նպատակը սովորողի ուսումնառության առկա 

մակարդակն ակնկալվող վերջնարդյունքին հնարավորինս մոտեցնելն է: Սա 

նշանակում է, որ հետադարձ կապի համար ընտրված զանազան միջոցներն ու 

հնարները պետք է բխեն սովորողին միայն առաջ մղելու, իր ձեռքբերումները 

խորացնելու, թերացումներն արագ վերացնելու և արդյունքները բարելավելու 

նպատակից։ 

1.1 Հետադարձ կապի տեսակներ 

Հետադարձ կապը լինում է երկու տեսակի՝ արտաքին և ներքին։ 

Արտաքին հետադարձ կապն ապահովում է ուսուցիչ - սովորող, սովորող - ուսուցիչ 

կամ սովորող - սովորող կապերը: Ուսուցիչն ու սովորողները միմյանց կատարած 

գործողությունների վերաբերյալ իրականացնում են համապատասխան 

վերլուծություններ՝ փոխադարձաբար անդրադառնալով աշխատանքում եղած 

ձեռքբերումներին և թերություններին:  

Ներքին հետադարձ կապն ուսուցչի և սովորողների սեփական գործողությունների 

նկատմամբ կատարած ինքնաանդրադարձն է: Ե՛վ ուսուցիչը, և՛ սովորողը կարիք 

ունեն ինքնաանդրադարձ վերլուծության։ Ուսուցիչը ստացված արդյունքները 

վերլուծելով՝ բացահայտում է իր գործողությունների ստացված և չստացված 

պահերը, դրանց հիման վրա պլանավորում հետագա գործողությունները, իսկ 

աշակերտը իր գործողությունները վերլուծելով՝ բարելավում է իր ուսումնառությունը։ 

1.2 Հետադարձ կապի իրականացման միջոցները 

Հետադարձ կապի իրականացման և արդյունավետ կիրառման համար պետք է 

ուսուցիչը տիրապետի իրականացման միջոցներին և մեթոդներին։ 

Իրականացման միջոցներն են՝  

 Բանավոր զրույց․-երբ վերլուծությունները և շտկումները կատարվում են 

բանավոր քննարկման միջոցով։ Հարցուպատասխանի, տարբեր հարցերի 

վերհանման միջոցով բանավոր քննարկվում են այն գործողությունները, որոնք 

բարելավման կարիք ունեն, ինչու չէ, նաև հնարավոր է նորից ընկերների կամ 

ուսուցչի օգնությամբ անդրադառնալ այն կետերին, որոնք կօգնեն վերացնել 

աշխատանքի թերությունները: Բանավոր մեկնաբանությունները պետք է 

խրախուսեն ուսանողներին հավատալ, որ իրենք կարող են 

կատարելագործվել և վստահեցնել իրենց կարողություններին։ 

Կենսաբանություն առարկայի ուսուցման ժամանակ բանավոր զրույց միջոցը 

առավել շատ է օգտագործվում։ Անգամ մեկ աշակերտի կողմից հնչեցրած հարցը 

կարող է հետաքրքրություն, մրցակցություն առաջացնել  ամբողջ դասարանում։ 

Ուուցիչը պետք է խուսափի կարճ պատասխան հնչեցնելուց /եթե հարցը այդպիսին 

չէ և չի ենթադրում այո կամ ոչ պատասխաններ։ Հետադարձ կապի ընկալումը 

որպես հաղորդակցական գործընթաց, շարունակական երկխոսություն, կօգնի 

ուսանողներին հասկանալ և գործել հետադարձ կապի հիման վրա՝ ի վերջո 

բարելավելով իրենց ուսումը: 

 Գրավոր մեկնաբանություն-երբ վերլուծություններն ու բարելավման 

առաջարկներն իրականացվում են գրավոր կերպով։Կենսաբանության դասի 

անբաժան մասն են կազմում թեստերը, խնդիրները, քարտային 

առաջադրանքները,որոնք կարող են կատարվել ինչպես անհատական,այնպես 

էլ խմբային եղանակներով։ Թեսթերը հանձնարարվում են տարբեր 

ձևաչափերով՝ թղթային, էլեկտրոնային տարբեր հարթակներով/quizziz, 

leaerningapps, google forms, kahoot և այլն/։Վերջիններս առավել 

արդյունավետ են ուսուցման կազմակերպման գործընթացում,քանի որ կարող 

են պարունակել գրաֆիկներ,նկարազարդ պատկերներ,որոնք հեշտացնում են 

աշխատանքը։ Մեկնաբանությունները պետք է խրախուսեն ուսանողներին 

հավատալ, որ իրենք կարող են կատարելագործվել և վստահեցնել իրենց 

կարողություններին: Դասարանում պետք է լինի աջակցող միջավայր, 

որպեսզի աշակերտները երբեք չվախենան ցածր գնահատականներից կամ 

չամաչեն բացասական մեկնաբանություններից։ 

  Ներկայացնեմ մի քանի օրինակ,թե ինչպես եմ  իրականացրել  հետադարձ կապ 

գրավոր մեկնաբանությունների միջոցով իմ դասավանդած դասարաններում 

կենսաբանություն առարկայի ուսուցման կազմակերպման գործընթացում։  

 

8-րդ դասարանում ‹‹Հյուսվածքներ›› թեման  ուսումնասիրել ենք 

համագործակցային մեթոդով։  Խմբերը  բաժանվել էին հյուսվածքների 

տեսակներին համապատասխան և պետք է բնութագրիչներից ընտրեին,թե որն է  

իրենց խմբին/հյուսվածքին/ համապատասխանում: Խմբերի աշխատանքները 

հավաքել եմ և հետադարձ կապը ապահովել եմ գրավոր մեկնաբանությունների 

միջոցով։‹‹Փորձի′ր մտաբերել››,‹‹Արդյո՞ք   այդ տեսքն ուներ նյարդային 

հյուսվածքը» և նմանատիպ արտահայտություններ պարունակող հետադարձ 

կապով իրականացրել եմ ձևավորող գնահատում։[3Այն անշուշտ իր դրական 

ազդեցությունն ունեցավ  թեմայի յուրացման արդյունավետության գործում։ 

 

Գծապատկերներ- երբ ուսուցիչը հետադարձ կապը տալիս է գծապատկերների 

միջոցով։ Այս միջոցը բարձրացնում է տեղեկատվության յուրացման 

արդյունավետությունը, քանի որ ուսուցչի՝ սովորողին կամ սովորողներին 

ուղղված խոսքը ուղեկցվում է նշաններով և գծանկարներով, որոնք կարող են 

լինել նախապես պայմանավորված նշաններ, սիմվոլներ, հուշող պատկերներ և 

այլն։ Կենսաբանության դասընթացն արդյունավետ,տպավորիչ,տերմիններն ու 

երույթներն առավել հիշելի են դառնում, երբ ուսուցիչը կամ աշակերտները 

թեմայի վերաբերյալ օգտագործում են 

աղյուսակներ,գծապատկերներ,մոդելներ...Երբ աշակերտը լրացնում է թեմայի 

վերաբերյալ աղյուսակը,ինքնուրույն է ստեղծում գծապատկերներ կամ մոդելներ, 

վերլուծում  և գնահատում է  իր թերությունները, իսկ ուսուցիչը ստանում է 

տեղեկատվություն, որն օգնում է գիտակցել բացերը և փոփոխություններ 

կատարել իր գործունեության մեջ (նոր մեթոդների ընտրություն, դասավանդման 

տեխնիկա, փոփոխություններ կատարել դասաժամի բաշխման մեջ և այլն):   

 

Կենսաբանության ուսուցման գործընթացը չեմ պատկերացնում առանց 

գծապատկերների, աղյուսակների, պաստառների, մոդելների 

օգտագործման։Դրանք բոլորը կամ գոնե մեծ մասը  ես օգտագործում եմ ամեն 

դասաժամի։Գծապատկերներն ու նկարները  ըստ անհրաժեշտության 

պատրաստում եմ աշակերտների հետ միասին։Որոշ դասագրքերը՝ կախված 

թեմայից, պարունակում են հետաքրքիր աղյուսակներ ու գծագրեր։ 

Աշակերտներին հանձնարարվում է դրանք լրացնել տանը կամ լրացնում են 

դասի ընթացքում՝ միասին քննարկելով և վերլուծելով։ 

[3]  Տես հավելված 1 

 Տեսագրություն և ձայնային հաղորդագրություն-երբ որակյալ 

տեսագրությամբ կամ ձայնագրությամբ կարճ և դիպուկ վերլուծություն կամ 

մեկնաբանություն է տրվում աշխատանքին: Տեղեկատվական 

տեխնոլոգիաներն արդեն անդառնալի կերպով մուտք են գործել ուսուցման 

բոլոր գործընթացներ, հետևաբար այս հնարավորությունը նույնպես պետք է 

օգտագործել արդյունավետորեն: Տեղեկույթը, վերլուծությունները սովորողի 

համար դառնում են ավելի հետաքրքիր և արդիական, երբ իրենց հետ շփվում 

են, այսպես կոչված՝  «ընդունելի միջոցներով»: ՏՀՏ բազմաթիվ գործիքներ 

լայն հնարավորություններ են տալիս կազմակերպելու արդյունավետ 

ուսուցման գործընթաց։ «Քան ակադեմիա» , «Իմ դպրոց» կայքերը ունեն  

կենսաբանություն առարկային վերաբերող բազմաթիվ 

մոտիվացնող,զարգացնող առաջադրանքներ։Աշխատանքի ընթացքում 

ուսուցիչը ունի հնարավորություն տեսնելու աշխատանքի ընթացքը և դրա 

վերաբերյալ ապահովել հետադարձ կապ  վերոնշված միջոցով։[4] 

Ինտերակտիվ առաջադրանքները այնքան մեծ հետաքրքրությամբ ու 

անհամբերությամբ  են կատարում,որ անհրաժեշտ է լինում անհատական 

հետադարձ կապ ապահովել ամեն պահի,երբ դրա կարիքը աշակերտը զգում 

է։  

 Ճիշտ տեղին և ժամանակին-հետադարձ կապը պետք է տալ այն ժամանակ, 

երբ հարցերի ճշգրտումը տեղին է և ժամանակին։ Այս սկզբունքի իմաստը 

հետադարձ կապի ժամանակավրեպ չլինլու մասին է: Ուսուցիչը պետք է 

հնարավորություն տա սովորողին ժամանակին իր սխալները գտնելու և 

շտկելու, քանի դեռ նա ամբողջովին գործընթացի մեջ կենտրոնացած է: 

Ինչպես ասում են՝ երկաթը տաք-տաք են ծեծում: Ժամանակին ստացած 

արձագանքները օգնում են  աշակերտի ուղղել սխալները և հասնել 

ակադեմիական հաջողության։ Որոշ դեպքերում ուսուցիչը անհապաղ 

հետադարձ կապի կարիք չունի, քանի որ դա ապահովված է հենց 

առաջադրանքով։  

Մոտիվացիայի ապահովում-հետադարձ կապի մեջ պետք է շեշտադրել 

սովորողի ձեռքբերումները՝ դրանով ապահովելով նրա դրական  

[4]Տես հավելված 2 

 տրամադրվածությունը և կենտրոնացվածությունը աշխատանքի 

վերլուծության վրա: Դասի սկզբում մոտիվացնող հարցադրումը կարող է հիմք 

հանդիսանալ դասապրոցեսի վերջին փուլերում հետադարձ կապի ճիշտ 

հայտորոշման համար։[5]  

Մոտիվացիա ապահովում է ոչ միայն հետաքրքիր, մտածելու տեղիք տվող 

հարցադրումները, այլև բառերի,արտահայտությունների  ընտրությունը, 

ոնոնց միջոցով իրականացնում ենք հետադարձ կապ։Այն կարող է իսկապես 

ոգեշնչող և մոտիվացնող դարձնե սովորողին։ Ես հետադարձ կապի 

ապահովման համար հաճախ օգտագործում եմ «Հաջորդ անգամ ավելի լավ 

կստացվի», «Ես գիտեմ, որ դու կարող ես դա անել», «Մի′ հանձնվիր», 

«Փորձի′ր նորից»  և նմանատիպ այլ արտահայտություններ: 

 

 

 

 

 

 

 

 

 

 

 

 

 

[5]https://kznakgnahatum.blogspot.com/2021/08/blog-post_25.html 

%5b5%5d

1.3 Հետադարձ կապի ապահովման սկզբունքները 

Արդյունավետ հետադարձ կապ ապահովելու համար անհարժեշտ է պահպանել 

հետևյալ սկզբունքները։ 

 Անհատական. երբ սովորողը հասկանում է, որ ուղղորդող և շտկող հարցերն 

ուղղված են հենց իրեն, այլ ոչ ամբողջ դասարանին։ Սովորողը հասկանում է, որ 

հարցադրումները և ուղղորդումը չեն կրում ձևական բնույթ, այլ իրականացվում են 

հենց իր համար: 

Օբյեկտիվ և նրբանկատ. հետադարձ կապի միջոցով պետք է մանրամասն 

նկարագրել սովորողի գործողությունները և բացառել հուզական գնահատականը 

նրա կատարած քայլերին: Սովորողի համար բավականին տհաճ է և տեղին չէ, երբ 

իրեն քննադատում կամ պարսավում են այս կամ այն  սխալի համար: Բայց եթե նրա 

նկատմամբ օբյեկտիվ են, այսինքն՝ վերլուծում են իր աշխատանքը, այլ ոչ թե իրեն՝ 

մեղադրում կամ հեգնում, նա դրական և պատրաստակամ է մոտենում վերլուծական 

աշխատանքին: Առաջարկվում է ուսուցիչի կողմից աշակերտի թույլ տված սխալները 

շտկելու համար կիրառել կրկնակի բացատրման և մեթոդի փոփոխության միջոցը՝ 

չմատնանշելով վերջինիս սխալը՝ որպես անհատական ցուցանիշ։ 

Պատճառներ և բացատրություն. սովորողի կատարած քայլերի վերլուծությունը 

(ոչ թե ուղղումը), թույլ է տալիս նրան ինքնուրույն հասկանալ և շտկել իր կատարած 

բացթողումները: Հետադարձ կապն ամբողջովին կրում է ուսուցանող բնույթ, ուստի  

կարևոր է ոչ թե ուղիղ ձևով սովորողին իր սխալները ցույց տալը, այլ հարցերի և 

պարզաբանումների միջոցով նրան օգնելը, որ դրանք ինքնուրույն գտնի:[6] 

Կարճ և հետաքրքիր. յուրաքանչյուր սխալի համար տրամադրել կարճ 

տեղեկություն` համեմելով խաղային կամ այլ հետաքրքիր տարրերով: [7] 

[6] Տես էջ 9 

[7]https://kznakgnahatum.blogspot.com/2021/08/blog-post_25.html 

 

 

https://kznakgnahatum.blogspot.com/2021/08/blog-post_25.html

2.  Հետադարձ կապը գնահատման գործընթացում 

Հետադարձ կապի նշանակությունը վերաբերում է նաև սովորողի ձեռք բերած 

գիտելիքների յուրացման գնահատմանը։ Գնահատման հարցում կարևոր դեր է 

խաղում նաև հետադարձ կապը: Բլեքի և Ուիլյամի (1998) խոսքերով. «Որպեսզի 

գնահատումը ձևավորվի, պետք է օգտագործվի հետադարձ կապի 

տեղեկատվությունը»: Այլ կերպ ասած, ուսանողներին պետք է տրվի բավականաչափ 

ժամանակ և հնարավորություններ գործելու իրենց ուսուցիչների կողմից տրված 

գործողությունների կետերով»: 

 Քանի որ  հետադարձ կապը հանդիսանում է ձևավորող գնահատման 

կարևորագույն գործիք, այն ավելին է, քան գնահատումը։ Ուսուցիչ Ջոն Հեթին 

համաշխարհային մանկավարժական բեսթսելլերում /Visible Learning /պնդում է , որ 

հետադարձ կապը կարևոր ռեսուրս է որակյալ կրթության համար: Այն օգնում է 

աշակերտին ըմբռնել կատարված աշխատանքը, նկատել իր ուժեղ ու թույլ կողմերը, 

կազմել նպատակների ծրագիր: Հետադարձ կապը ձևավորող գնահատման գործիք 

է։ Ձևավորող գնահատումը ուսուցչի և սովորողների համատեղ հետադարձ կապի 

անընդհատությունն է՝ երկկողմ գործունեության ճշգրտման, ուսուցման 

գործընթացի բարելավման և արդյունավետության բարձրացման նպատակով: 

Բաթլերը (1998), ով դասարանում ուսումնասիրություն կատարեց  հետադարձ կապի 

տարբեր տեսակների վերաբերյալ, պարզեց, որ ուսանողները մեծ առաջընթաց են 

գրանցել, երբ արձագանք են ստացել մեկնաբանությունների տեսքով: Հասնելու և 

մոտիվացիայի մակարդակը զգալիորեն բարձր է եղել այն ուսանողների մոտ, ովքեր 

ստացել են միայն մեկնաբանություններ, քան գնահատականներ ստացածները: 

Ուստի ցածր առաջադիմություն ունեցող  սովորողների համար, որոնց 

ինքնագնահատականն արդեն իսկ ցածր է, խորհուրդ է տրվում արձագանքել 

դրական մեկնաբանությունների տեսքով: [8] 

[8]https://www.linkedin.com/pulse/how-provide-most-effective-feedback-classroom-philippa-kruger/ 

3.Հետադարձ կապի արդյունավետությունը բարձրացնող հնարներ 

Հնար 1. «Սենդվիչ» 

 1.  Խոսքը սկսվում է դրական արտահայտություններով, երբ նշվում են 

աշխատանքի դրական կողմերը, սովորողը դառնում է ավելի բաց և ընդունող իրեն 

ուղղված հետադարձ կապին:Օրինակ,երբ աշակերտները գրում էին ‹‹գենետիկա» 

թեմային վերաբերվող խնդիրներ, ոգևորում էի նրանց,երբ տեսնում էի, որ 

կատարված է որոշակի աշխատանք։ ‹‹Ապրե′ս,բավականին աշխատել ես։Դու 

կատարել ես առաջադրանքի ճիշտ կեսը»։ 

2. Խոսքի մեջտեղում անդրադառնում էի  նրանց կատարած այն քայլերին, որոնց 

շուրջ պետք է աշխատեն  և բարելավեն  արդյունքները։Այս փուլում ես խորհուրդներ 

էի տալիս և տանում  է ուղղիչ աշխատանք ։ ‹‹Փորձի′ր  հիշել,թե ինչպես էինք 

հաշվում գենոտիպերի և ֆենոտիպերի քանակը։Արդյո՞ք այս դեպքում դրանք 

հավասար են»։ 

 3. Վերջում ավարտել եմ խոսքս մոտիվացնող մտքերով։ Այս դեպքում աշակերտները 

ունենում էին  դրական տրամադրվածություն: Օրինակ՝ ‹‹Ես վստահ եմ, որ դու 

կկարողանաս մեր վերլուծությունից հետո ինքնուրույն ուղղել աշխատանքդ և 

ստանալ ճիշտ պատասխանը»։ [9] 

 

Հնար 2. «Ձեռքբերում, ուսումնառություն, փոփոխություն» 

Հետադարձ կապի սկզբում ուսուցիչը սովորողին տեղեկացնում է նրա 

ձեռքբերումների մասին։ Միասին քննարկելով՝ որոշում են, թե սովորողը որտեղ է 

թույլ տվել բացթողումներ։ Վերլուծության և քննարկման միջոցով գտնում են 

ցանկալի արդյունքի ուղիները։ Սովորողը կատարում է համապատասխան 

փոփոխությունները և ճշգրտում իր քայլերը: 

 

[9]Տես հավելված 3 

Օրինակ, 8-րդ դասարանում, երբ ուսումնասիրում էինք ‹‹Գեղձեր»  թեման, 

կատարեցինք զույգերով աշխատանք՝ համապատասխանեցում,այն է ներզատիչ 

գեղձի և  հորմոնի անվանումները համապատասխանեցնել իրար։Աշակերտները 

երբեմն ուենում էին դժվարություններ և առաջադրանքը սխալ են կատարում։ 

Միասին քննարկելով, վերլուծելով, օգտվելով դիդակտիկ պաստառներից 

աշակերտները ավարտին հասցրեցին առաջադրանքը[10]: 

Այս բոլոր հնարները կարելի է ոչ միայն կիրառել ուսուցիչ – սովորող կապում ,այլ 

նաև կարելի է պարզեցնել և հարմարեցնել սովորող – սովորող համագործակցության 

համար: Նշենք  այն անհերքելի միտքը, որ սովորում է նա, ով սովորեցնում է: 

Հետևաբար, արդյունավետ հետադարձ կապ անհրաժեշտ է ապահովել նաև 

սովորողների միջև: 

4. Հետադարձ կապի կանոնները 

 

Հետադարձ կապը կարելի է համարել հաջողված, եթե այն համապատասխանում է 

հետևյալ երեք կանոններին. [11] 

Ջոն Հեթթի և Հելեն Թիմփերլի /2007/                            Բլեք և Վիլյամ  / 2009/ 

 

1․   Ու՞ր եմ գնում                       1.   Նպատակ              1.Ու՞ր է գնում սովորողը 

2․   Ինչպե՞ս եմ գնում                2.   Ընկալում               2.Որտե՞ղ է սովորողը 

3․    Ինչպե՞ս հասնել                  3.   Առաջընթաց          3.Ինչպե՞ս գնալ առաջ 

 

 
 

 

 

 

[10]http://blendedlearning.pro/new-school/marafon2021/feedback/20feedback/ 

[11] Հավելված 4 

http://blendedlearning.pro/new-school/marafon2021/feedback/20feedback/

ԵԶՐԱԿԱՑՈՒԹՅՈՒՆ 

 

«Ուսուցումը ձայնանշանային փոխազդեցություն է գիտելիք ու փորձ  ունեցողների և 

դրանք ձեռք բերողների միջև»: Այսպես է բնութագրել ուսուցումը  ռուս մանկավարժ   

Վ. Կ. Դյաչենկոն։ Ուսուցումը և դրա կազմակերպումը  բարդ գործընթաց է։  Այն 

ուսուցչի և աշակերտների փոխազդեցության նպատակաուղղված գործընթացն է, 

որի ընթացքում իրականացվում են մարդու կրթությունը, դաստիարակությունը և 

զարգացումը[7]։ Այն աշակերտի իմացության ոլորտի զարգացման, նրա 

ճանաչողական կարողությունների և հմտությունների ձևավորման և գիտելիքներ 

հաղորդելու գործընթաց է, որը կատարվում է մանկավարժի՝ ուսուցչի կողմից։ 

Ուսուցումը՝ որպես մանկավարժական գործընթաց, ունի երկու կողմ։ Մանկավարժի՝ 

սովորեցնողի, ուսուցչի գործունեություն, որը կոչվում է դասավանդում, և 

աշակերտի՝ սովորողի գործունեություն, որը կոչվում է ուսում։ «Կենսաբանություն» 

առարկան միտված է կենսաբանությանը առնչվող հետաքրքիր և հարուստ 

ուսումնառության փորձառություն ապահովելու միջոցով սովորողների մոտ 

ձևավորել գիտելիք և կարողունակություններ՝ կենսաբանությանն առնչվող 

բազմազան ոլորտներում։ Հետազոտական աշխատանքում ներկայացրեցի մի քանի 

օրիինակներ,որոնք վկայում են, թե  առարկայի ուսուցման գործընթացում որքանով 

եմ կարողացել սովորողների մոտ ձևավորել առարկայի վերաբերյալ գիտելիք և 

կարողունակություն՝ ապահովելով հետադարձ կապի սկզբունքը ։ Հետազոտությունը 

ցույց տվեց,որ հետադարձ կապը արդյունավետ է մասնավորապես այն դեպքում ,երբ 

աշակերտները ունենում են ընդհանուր հանձնառություն։Բացի  այդ  հետադարձ 

կապը  պետք է պարունակի  կարևոր տեղեկույթ այն մասին,թե ինչպես կատարեն  

կամ շարունակեն աշխատանքը։Հետադարձ կապը զուգակցելով ուսուցման 

հետ,կրթության որակի բարձրացման վրա ունեցավ նշանակալի  ազդեցություն,ինչը 

ես և  սովորողները գնահատեցինք  հաջորդ դասերին,ինչպես նաև գրավոր 

աշխատանքի ժամանակ։ 

 

[12] Յու.Ա. Ամիրջանյան, «Մանկավարժություն», Երևան, 2005 թ, էջ 18 

Այսպիսով հետադարձ կապը լինելով ուսուցչի և աշակերտի կամ աշակերտների 

միջև համագործակցության ապահովման կարևոր գործիք, իրականացնում է 

նպատակնների և վերջնարդյունքների սերտ կապակցում։ Ինչպես թելադրում են  

հետադարձ կապի կանոնները,այն կարևոր ցուցանակ է սովորողի առաջընթացի 

ճանապարհին։ 

Երեքշաբաթյա հետազոտությունները ևս մեկ անգամ ապացուցեցին Բիլ Գեյթսի այն 

կարևոր մեկնաբանությունը,որ արդյունավետ հետադարձ կապն ավելի կարևոր  

է,քան ուսուցումը։ 

